ᐅᒥᖕᒪᐃᑦ ᑭᕙᓪᓕᕐᒥᐅᓂ

ᐃᓄᐃᑦ ᐅᓂᒃᑳᖅᑐᐊᖃᕐᒪᑕ ᑕᓯᕐᒥ ᐅᐊᖕᓇᖅᐸᓯᐊᓂ ᑲᓇᖕᓇᖓᑕ ᑲᖏᖅᖠᓂᐅᑉ, ᑕᐃᔭᐅᔪᒥ "ᐅᒥᖕᒪᖅᑑᖅ"-ᒥᒃ (ᐃᓂᖃᖅᑐᖅ ᓄᓇᖑᐊᒃᑯᑦ ᐃᒫᒃ 63 19’ 28”N 92 12’18W, ᖃᐅᔨᒪᔭᐅᖕᒥᔪᖅ ᖃᓗᓈᑎᑐᑦ Mcmanaman Lake-ᒥᒃ). ᐅᓂᒃᑲᖅᑐᐊᖅᑕᐅᔪᖅ ᐃᒪᐃᓕᐅᖅᑐᖅ: 

ᑕᐃᔅᓱᒪᓂ ᖃᖔᒻᒪᕆᒃ ᑲᑎᖓᔪᑦ ᐅᒥᖕᒪᐃᑦ ᑕᑯᔭᐅᔪᑦ ᕿᒫᑎᓪᓗᒋᑦ ᐊᖑᓇᓱᒃᑎᓂᒃ. ᐆᓚᔪᐃᑦ ᓴᖑᑳᓪᓚᒃᐳᑦ ᒥᑭᑦᑐᓄᑦ ᖃᖃᓄᑦ. ᑕᐃᒪ ᑕᐅᔭᐅᓕᖅᐳᑦ "ᐸᖓᓕᒃᑑᔭᑦ" (ᐸᖓᓕᒃᑑᔭᕐᒪᑕ). ᐅᒥᖕᒪᒃᑑᖅ ᑐᑭᖃᖅᑐᖅ ᐃᓂᒋᔭᖅ ᐅᒥᖕᒪᖕᓄᑦ ᐅᕙᓘᓐᓃᑦ ᑕᑯᕕᒃᓴᖅ ᐅᒥᖕᒪᖕᓂᒃ. 

ᐆᓕ ᐃᑎᓐᓄᐊᖅ ᐃᓅᓚᐅᖅᓯᒪᔪᖅ ᐃᒡᓗᒑᕐᔪᖕᒥ ᔭᓄᐊᕆ 15, 1921-ᖑᑎᓪᓗᒍ. ᐆᓕ ᐱᕈᖅᓴᓚᐅᖅᑐᖅ ᐊᖑᓇᓱᖕᓂᕐᒥ ᐊᒻᒪᓗ ᐊᐅᓛᖃᑦᑕᕐᓂᕐᒥᒃ ᑕᐅᕙᓂ ᑕᒪᐃᓐᓂᒃ ᐅᑭᐅᒃᑯᑦ ᐊᐅᔭᒃᑯᓪᓗ. ᐊᐅᓛᕋᖓᒥ ᓄᓇᒥ, ᑕᑯᕙᓚᐅᖅᑐᖅ ᐊᖅᑯᓵᖅᓱᓂᒋᑦ ᐅᒥᖕᒪᕕᓃᑦ ᐊᖑᔭᐅᓯᒪᔪᕕᓃᑦ, ᑐᖁᑕᐅᓯᒪᔪᓪᓗᓐᓃᑦ ᐊᓯᖏᓐᓄᑦ ᐆᒪᔪᕐᓄᑦ, ᐅᕙᓘᓐᓃᑦ ᐃᖕᒥᓂᒃ ᑐᖁᑐᐃᓐᓇᕐᓂᑯ. 

ᐅᓂᒃᑲᖅᑐᐊᑦ ᐊᒻᒪᓗ ᐆᓕ ᐃᑎᓐᓄᐊᑉ ᐅᓂᒃᑲᑕᖏᑦ ᖃᐅᔨᒪᓇᖅᑐᑦ ᐆᒪᔪᐃᑦ ᑕᒪᒃᑯᐊ ᐱᑕᖃᖃᑦᑕᕐᓂᑰᖕᒪᑕ ᑭᕙᓪᓕᕐᒥ, ᐊᒥᓱᒻᒪᕆᐊᓗᖕᓂ ᐊᕐᕌᒍᓂᒃ, ᐃᒻᒪᖄ ᐅᖓᑖᓂ 100 ᐊᕐᕌᒍᐃᑦ. ᐆᒪᔪᑦ ᓱᓪᓗᑐᑭᐊᖅ ᑕᐅᕙᓐᖓᑦ ᓅᓐᓂᑰᕗᑦ ᐊᒥᓱᓂᒃ ᐱᔾᔪᑎᖃᖅᑐᒃᓴᐅᓪᓗᑎᒃ. 

ᐊᑕᐅᓯᖅ ᐱᔾᔪᑕᐅᔪᕕᓂᐅᔪᒃᓴᐅᔪᖅ ᐊᑐᖅᑕᐅᖃᑦᑕᕆᐊᓕᕐᓂᕕᓂᖏᑦ ᖁᑭᐅᑏᑦ ᑕᐅᕙᓂ, ᐊᒻᒪᓗ ᒥᖁᓕᖕᓂ ᓂᐅᕕᖅᑏᑦ ᐱᔪᒪᓗᐊᓕᕐᓂᕕᓂᖏᑦ ᐊᒃᓱᕋᕐᓇᓕᕐᓂᕐᒪᑕ ᐆᒪᔪᕐᓄᑦ. ᐊᕐᕙᖕᓂᐊᕈᓐᓇᐃᓕᓕᖅᑎᓪᓗᒋᑦ 1800 ᐃᓱᐊᓂ ᒥᑭᒋᐊᖃᑦᑕᕐᓂᖅ ᐊᖑᓇᓱᖕᓂᕐᓗ ᒥᖅᑯᓕᖕᓂ ᐆᒪᔪᕐᓂᒃ ᑮᓇᐅᔭᓕᐅᕐᓇᖅᑐᐊᓘᓕᓚᐅᕐᒪᑦ. ᒪᓕᒃᓱᒋᑦ ᕼᐊᑦᓴᓐ ᐲᒥ ᓂᐅᕕᖅᑎᒃᑯᑦ ᑎᑎᕋᖃᑦᑕᖅᑕᕕᓂᖏᑦ, ᖃᓂᒋᔭᖓᓐ 1,100 ᐸᐅᑎᓂᒃ ᐅᖁᒪᐃᓐᓂᓖᑦ ᑭᕕᐅᑉ ᐊᐅᓪᓚᖅᑎᑕᐅᓚᐅᖅᓯᒪᔪᑦ York Factory-ᒥᒃ.

ᖃᓂᒋᔭᖏᓐᓂ ᐃᒻᒪᖄ 1900-ᖏᓐᓂ, ᐊᒥᓱᑦ ᐱᔾᔪᑕᐅᓗᑎᒃ ᐆᒪᔪᐃᑦ ᐱᑕᖃᕈᓃᓚᐅᖅᑐᑦ ᑕᑯᔭᐅᔪᓐᓇᐃᓪᓕᓪᓗᑎᒃ ᑲᓇᖕᓇᖓᓂ ᓯᓇᓂ. 

ᐆᒪᔪᐃᑦ ᐱᒻᒪᕆᐅᔪᒥᒃ ᐅᑎᖅᓯᒪᓕᖅᑐᑦ. ᑲᓇᑕᐅᑉ ᒐᕙᒪᒃᑯᖏᑦ ᓴᕿᑎᑦᑎᓚᐅᖅᓯᒪᖕᒪᑕ ᐊᑐᐊᒐᕐᒥᒃ ᐊᒥᓱᕈᖅᓯᐊᕆᔭᐅᓪᓗᑎᒃ, ᐊᒥᓱᕈᖅᓯᒪᑦᑎᐊᖅᐳᑦ.  

ᐃᓱᒪᖃᓕᖅᑐᑦ ᐊᐅᓚᑦᑎᔨᐅᔪᑦ ᑎᒥᐅᔪᑦ ᐱᑕᖃᕆᐊᖃᓐᓇᐃᖅᑐᑦ.  ᐱᒋᐊᖅᑎᑕᐅᔪᒪᔪᑦ ᐊᐅᓚᑦᑎᓂᕐᒧᑦ ᑭᒡᓕᓕᐊᖑᔪᑦ -  ᐱᐅᓂᖅᓴᒻᒪᕆᐊᓘᒐᓗᐊᖅᑎᓪᓗᒋᑦ ᓯᕗᓂᐊᓂ ᐱᑕᖃᓚᐅᖅᑐᓂ - ᓱᓕ ᐊᔪᖅᑎᑦᑎᔾᔪᑕᐅᕗᖅ ᐊᖑᓇᓱᒃᑎᓂᒃ ᖃᒪᓂᑦᑐᐊᕐᒥ. ᓇᓚᐅᑦᑖᖅᑕᐅᓯᒪᔪᑦ ᐆᒪᔪᓕᕆᔨᓄᑦ 12-ᖑᓂᕋᖅᑕᐅᔪᓂᒃ ᐊᔾᔨᒌᒋᑦᑑᑎᓂᒃ ᐅᒥᖕᒪᖃᕐᓂᐅᔪᓂᒃ ᓴᕿᑎᑕᐅᓯᒪᓪᓗᐊᕕᖏᒻᒪᑕ. ᑕᐃᒃᑯᐊ ᐊᕕᒃᑐᖅᑕᐅᓯᒪᓂᖏᑦ 13 NK ᐊᒻᒪᓗ 13 SK (2005 ᑕᒪᕐᒥᒃ ᑲᑎᓪᓗᒋᑦ  ᐆᒪᔪᖅᑕᐅᔪᓐᓇᖅᑐᑦ TAH-ᖑᔪᑦ ᐅᓂᒃᑳᖏᑦ;  ᒫᓐᓇᐅᔪᖅ ᐊᕕᒃᑐᖅᓯᒪᓕᖅᑐᑦ  MX/18 ᐊᒻᒪᓗ  MX19 ᐋᕿᒋᐊᖅᑕᐅᓯᒪᔪᓂᒃ ᐱᒋᐊᖅᑎᑕᐅᔪᒪᔪᓂ) ᐃᓱᒪᖃᖅᓯᒪᖏᒻᒪᑦ ᐅᑭᐅᒃᑯᑦ ᓯᑯᕙᓪᓕᐊᓕᖅᑎᓪᓗᒍ.  ᐃᓄᐃᑦ ᑕᑯᖃᑦᑕᖅᓯᒪᔪᑦ ᐅᒥᖕᒪᖕᓂᒃ ᐃᑳᖅᑐᓂᒃ ᖃᒪᓂᑦᑐᐊᕐᒥ ᐊᒻᒪᓗ ᑰᖕᒥᒃ (Thelon River-ᒥᒃ). 

ᐃᓄᐃᑦ ᖃᒪᓂᑦᑐᐊᕐᒥ ᑕᑯᖃᑦᑕᖅᓯᒪᔪᑦ ᐅᒥᖕᒪᐃᑦ ᐃᑳᕐᓂᖏᓐᓂᒃ ᐅᐊᖕᓇᒧᑦ, ᓂᒋᕐᒥᒃ ᑕᐅᕙᓂ ᐱᖓᖕᓇᖅᐸᓯᐅᓂᖓᓂ. ᑕᑯᖃᑦᑕᖅᓯᒪᔪᑦ ᐆᒪᔪᕐᓂᒃ ᐸᖓᓕᒃᑐᓂᒃ ᐅᐊᖕᓇᖅᐸᓯᖕᒧᑦ, ᐅᑭᐅᒃᑯᑦ ᐊᒻᒪᓗ ᓇᓗᒃᓱᑎᒃ ᐃᑳᖃᑦᑕᖅᓱᑎᒃ ᑰᖕᒥ Thelon-ᒥ. 

ᑕᐃᕕᑦ ᐊᖅᓴᕐᓂᖅ ᐅᖃᓚᐅᖅᑐᖅ "ᐆᒪᔪᖅᑲᖅᐸᓚᐅᖏᑦᑎᐊᖅᑐᒍᑦ (ᐅᒥᖕᒪᖕᓂᒃ) ᐅᐊᖕᓇᖓᓂ ᖃᒪᓂᑦᑐᐊᑉ. ᐊᐅᓛᖅᐸᓚᐅᖅᑐᑦ ᓂᒋᖅᐸᓯᐊᓂᒃ ᐃᑳᖅᓱᑎᒃ ᑕᓯᒃᑯᑦ". ᐊᒻᒪᓗ ᑕᑯᖃᑦᑕᖅᓯᒪᓪᓗᓂᒋᑦ ᐆᒪᔪᐃᑦ ᐃᑳᖅᑐᑦ ᑰᖕᒥ Thelon-ᒥᒃ. 

ᔫᓐ ᓯᑳᑎ ᐊᑯᓂᒻᒪᕆᐅᓗᒃ ᖃᒪᓂᑦᑐᐊᕐᒥᐅᑕᖅ, ᐊᖑᓇᓱᒃᑎᐅᓪᓗᓂᓗ ᐊᒻᒪᓗ ᐊᐅᓛᖅᑎᑦᑎᔨᐅᕙᒃᓱᓂ. ᐅᖃᖅᑐᖅ ᐃᒫᒃ, "ᐱᒋᐊᖅᑎᑕᐅᓇᓱᐊᖅᑐᑦ ᑰᑕᒃᑰᖓᖏᑦᑐᓂᒃ ᐃᓱᖃᖅᑎᑦᑎᓂᖅ ᐱᑕᖅᖃᑕᐅᔪᓐᓇᖅᑐᓂᒃ ᐊᕐᕌᒎᑉ ᐃᓚᐃᓇᖓᓂ ᐃᓱᒫᓗᖕᓇᖅᑐᖅ. ᐊᒃᑑᐸᒥ ᑕᓯᖅ ᓱᓕ ᓵᓗᐊᕐᒪᑦ ᐃᑳᕐᕕᐅᔪᓐᓇᖏᑦᑐᖅ. ᑭᒡᓕᖅᑲᖅᑎᑕᐅᓇᔭᖏᑉᐸᑕ ᑕᒪᓐᓇ ᐃᓱᒪᓘᑕᐅᓇᔭᖏᑦᑐᖅ". 

ᐱᒋᐊᖅᑎᑕᐅᔪᒪᔪᑦ ᑰᑕᑰᖓᖏᑦᑐᒥᒃ ᐃᓱᖃᖅᑎᑦᑎᓂᖅ ᐱᑕᖅᑕᐅᔪᓐᓇᕐᓂᖏᓐᓂᒃ, ᐱᑕᖃᕆᐊᖃᕋᓱᒋᔭᐅᖏᑦᑐᖅ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓄᑦ. ᐋᕿᒃᓯᔪᒪᒍᑎᒃ ᐊᖑᓇᓱᒋᐊᕐᕕᐅᓯᒪᔪᓐᓇᖅᑐᓂᒃ ᐅᕙᓘᓐᓃᑦ ᖃᖓᒃᑰᖓᓂᐊᖅᑐᓂᒃ, ᐃᓱᒪᖅᓱᕈᓐᓇᕐᒪᑕ. ᖃᐅᔨᒪᖕᒪᑕ ᖃᓄᐃᓕᐅᖃᑦᑕᕐᓂᖅ ᓇᓐᓂᐊᕐᕕᐅᔪᓐᓇᖅᑐᓂᒃ, ᑕᒪᓐᓇ ᑕᐃᒫᒃᓴᐃᓐᓇᖅ ᐃᓱᒪᒋᔭᐅᔪᖅ. 

ᐅᒥᖕᒪᐃᑦ ᐊᒥᓱᕈᖅᓯᒪᓕᕐᒪᑕ ᐃᒫᒃ ᐃᓚᖏᓐᓄᑦ ᐅᓗᕆᐊᓇᕈᑕᐅᓕᕐᒪᑕ ᑐᒃᑐᐃᑦ ᐅᖓᓯᒡᓕᕙᓪᓕᐊᑐᐃᓐᓇᕐᓂᐊᕐᓂᖏᓐᓂᒃ. ᓄᓇᓖᑦ ᑐᑭᓯᓂᐊᕐᕕᐅᔪᒪᔪᑦ ᐃᓄᓕᒫᓂᒃ ᑲᑎᒪᑎᑕᐅᓗᑎᒃ ᓈᓚᒋᐊᖅᑐᖅᑕᐅᓗᑎᒃ ᐊᒻᒪᓗ ᑐᓴᖅᑎᑕᐅᓗᑎᒃ ᓇᖕᒥᓂᖅ ᒐᕙᒪᒃᑯᑦ ᐃᓱᒪᓘᑎᒋᔭᖏᓐᓂᒃ ᐊᒻᒪᓗ ᖃᐅᔨᒪᔭᐅᓂᖏᓐᓂᒃ ᐅᒥᖕᒪᐃᑦ. 

